
X CONCURSO FOTOGRÁFICO DE MICOLOXÍA  (2026) 

Bases técnicas 

 

1- OBXECTIVO: 

Convócase a X Edición do Concurso Fotográfico de Micoloxía. Con este certame o Concello da Pobra do 

Caramiñal quere contribuír á divulgación da micoloxía e á valoración e ó respecto polos recursos naturais e o 

medio ambiente. 

 

2- PARTICIPANTES: 

Poderán participar tódalas persoas físicas sen límite de idade. A inscrición é de balde. 

 

Admítense 2 fotografías por cada participante. No caso de se entregaren máis, quedarán todas excluídas 

automaticamente.  

 

3- TEMA  

As persoas participantes deberán presentar fotografías relacionadas coa micoloxía.  

 

4- INSCRICIÓN E REALIZACIÓN DAS FOTOGRAFÍAS: 

Inscrición 

A inscrición farase enviando o nome, os apelidos e o teléfono de contacto exclusivamente ó correo electrónico 

apobra.micoloxia@gmail.com. Non se admitirán inscricións noutros correos electrónicos. Feito isto, o a área de 

Medio Ambiente responderá cun correo electrónico automático unido a imaxe TARXETA DE PARTICIPACIÓN que 

a persoa participante deberá imprimir en formato papel ou formato pdf cubrindo o seu nome e apelidos. Esta 

tarxeta servirá de control das fotografías dentro do prazo estabelecido nas bases.   

 

Realización das fotografías 

Admítense dúas fotografías por cada participante, e cada fotografía disporá de dúas réplicas: unha réplica onde 

se vexa a tarxeta de participación fisicamente, ben en formato papel ou ben no móbil, e que servirá de control; e 

outra réplica na cal non se vexa a tarxeta, que será a anónima enviada ó xurado. Ambas réplicas poden diferir na 

calidade pero debe estar claro que se trata do mesmo elemento fotografiado. Serán descualificadas as 

fotografías que unan a réplica e tarxeta nun PDF.  

 

Envío das fotografías 

O envío das réplicas será exclusivamente ó correo electrónico apobra.micoloxia@gmail.com ben enviandoas 

directamente ou ben a través da páxina web www.wetransfer.es.  As fotografías recibidas en correo electrónico 

diferente quedarán excluídas.  

 

5- PRAZO: 

Haberá un prazo único de inscrición, realización e entrega das fotografías, dende XOVES 22 de outubro do 2026 

ás 15:00 horas ata MÉRCORES 4 de novembro do 2026 ás 23:59 horas. As fotografías recibidas con 

mailto:apobra.micoloxia@gmail.com
mailto:apobra.micoloxia@gmail.com
http://www.wetransfer.es/


 

Concello da Pobra do Caramiñal 
R/ Gasset, 28, A Pobra do Caramiñal. 15940 (A Coruña). Tfno. 981843280. Fax: --- 

anterioridade ou posterioridade quedarán excluídas. 

 

6- LIMITACIÓNS TÉCNICAS: 

Non se aceptarán imaxes con contidos contrarios á legalidade vixente. Non se admitirán imaxes ofensivas nin 

que atenten contra a dignidade das persoas. Deben ser imaxes orixinais e inéditas. As persoas participantes 

responsabilizaranse de se-las únicas autoras e de que non existan dereitos de terceiras persoas.  A técnica 

fotográfica será libre.  

 

Só se poderán presentar traballos en formato JPG. Cada participante deberá conserva-lo arquivo nativo da 

cámara (RAW ou JPG orixinal), xa que pode ser requirido pola organización ou o xurado para ser cotexado co 

arquivo enviado para participar. Para estes efectos, tamén serán admitidos os ficheiros DNG sempre que fosen 

os utilizados pola cámara para rexistrar na orixe a obra. Os metadatos EXIF da cámara deberanse manter 

intactos no arquivo de cada fotografía que se presente ó concurso. No caso de ser requirida, a non presentación 

dos arquivos orixinais ou a comprobación da alteración do arquivo suporán a descualificación. 

Non está permitido  

 incluír bordos, marcas de auga nin sinaturas ou marca ningunha que identifique a fotografía; serán 

descualificadas as fotografías nas que habendo elementos singulares ou persoas poidan servir de 

recoñecemento da autoría polo xurado. 

 realizar fotomontaxes, é dicir, a composición dunha nova obra a partir doutras, nin as accións de 

engadir, suprimir, desprazar e/ou redimensionar elementos da fotografía. 

 

Está permitido o retoque fotográfico, pero admitiranse só os axustes que afecten mínimas correccións de cor e 

luminosidade para mellora-la calidade dos orixinais, en concreto as seguintes: 

 clonacións de manchas no sensor, axustes de máscara de enfoque, saturación, contraste, niveis e 

outros axustes necesarios en todo revelado dixital. Estes axustes deberánselle aplicar a toda a obra e 

non por partes; 

 enfoque moderado, redución de ruído, limpeza de partículas e corrección de distorsións e aberracións 

ópticas. 

 

Excepto os recollidos para o consumo, non se poderán extraer ou danar outros cogomelos ou fungos, nin 

tampouco outros organismos.  

 

7- PREMIOS: 

Os premios consistirán en vales de compra no comercio local. Cada participante só poderá optar a un único 

premio.  Estabelécense tres premios: 

1.º premio: 350 euros,  

2.º premio: 250 euros 

3.º premio: 150 euros 

 

8- VALORACIÓN DO XURADO: 

As fotografías seranlle trasladadas ó xurado mantendo o anonimato das persoas participantes. O xurado estará 

composto polas seguintes persoas, todas externas ó Concello e que non poderán participar no concurso: 

 1 persoa con coñecementos técnicos de fotografía 

 1 persoa con coñecementos micolóxicos especializados 

 1 persoa con coñecementos artísticos 

A decisión do xurado será inapelábel. 

 

9- RESOLUCIÓN: 

As persoas gañadoras serán nomeadas por unha resolución da Alcaldía, que se publicará no Facebook do Medio 

Ambiente da Pobra do Caramiñal e na web municipal www.apobra.gal                                      

teléfono as persoas gañadoras. 

 

A entrega do vale irá precedida da presentación polo interesado da correspondente declaración responsable 

acreditativa do cumprimento das súas obrigas tributarias e coa Seguridade Social en aplicación do establecido 

no artigo 24.4 do Real Decreto 887/2006, de 21 de xullo, polo que se aproba o Regulamento da Lei 38/2003, de 17 

de novembro, Xeral de Subvencións. 

 

10- ACEPTACIÓN DAS BASES: 

Para a resolución de dúbidas poderase contactar exclusivamente no enderezo de correo electrónico 

apobra.micoloxia@gmail.com. Calquera circunstancia non resolta nas bases será solucionada segundo o criterio 

do propio Concello. 

 

 

11- DEREITOS DE AUTORÍA E CONDICIÓNS DE PARTICIPACIÓN: 

O Concello da Pobra do Caramiñal creará un fondo coas obras premiadas. As obras poderanse usar nas 

campañas de promoción de próximas xornadas micolóxicas ou noutras campañas relacionadas co medio 

ambiente. Todas elas poderán ser utilizadas en actividades sen fins de lucro: edición de folletos, carteis, páxina 

web e similares, citando sempre o nome do/a autor/a. 

 

A participación neste concurso supón a plena aceptación de todas e cada unha destas bases. 

